
EPISTOLA

TAION1S EPISCOPI CASARAUGUSTANI
AD EUGENIUM EPISCOPUM TOLETANUM.®

Sanctissimo ac venerabili Domino meo Eugenio
Toletanae Urbis Episcopo, Taius ultimus Servus
Servorum Dei Casaraugustanus Episcopus.

Congrmz satis wvaldeque mne-
cessaria dispositione fortioris
exquirit solatium , qui proprie
virtutis caret officio , edque fa-
cilins corporis gressum prorri-
git , quo trahitur dextera potio-
ris , ut saltim desideratum cur-
sum valentioris auxilio possit
explere , quam segnis in sui iti-
neris medio remanere. Ita ego,
mi venerabilis Domine , licet in-
validus , tuis tamen adiutus ora-
tionibus , ardui operis auspicia
quasi cuiusdam maximi montis
malui adire principia, quod vel-
ut magni cuiusdam in sui su-
perficie ostentans paradisi ne-
morum proceritaribus obsita, flo-
ribus albescentia , pomis etiam
mellificantia , folits viridantia,
liliorum quoque pulchritudine
nitentia , rosarum rubore can-
dentia , violarum purpurantium

Soribus splendentia , coloribus-

que croceis plevagque fulgentia,
nullo unquam tempore marce-

(1) Hanc Taionis Epistolam edidit pri-
mus Stephanus Baluzius Miscellan. tom. 4.
in qua cum summis amoris et observan-
tiz erga S. Eugenium significationibus,
ipsi dedicat, atque eius acerrimo iudicio
submittit opus a se elaboratum , quod
Commentarium Sacre Scripturz appellare
merito possumus , ex variis ac dispersis
S. Gregorii Papz interpretationibus colle-

scentia , sed perpetud sui viridi-
tate vernantia , mirificd arte
disposita , directisque consistunt
linearum ordinibus coaptata,
tantam subministrantes aman-
tibus gratiam ,ut suavitate su:
non solwm exteriores corporum
sensus , sed interiora cordium
arcana satietate sut perlustrent.
Cumgque talia intentis obtuti-
bus cernerem , ac plerosque his
multimodis dapibus satiari vi-
derem ,inestimabili accensus de-
siderio , tamquam unus ex col-
legio esurientium puerorum in-
edie coactus impulsis , eiusdem
tanuam paradisi pedetentim ad-
gressus , et quasi remerarius
introrsus explorator ingressus,
dum per eadem spatia pulcher-
rima queque , ac multimoda
prospectando nimia admiratione
suspendor, quedam ramusculo-
rum floscula more pusillorum
infantium ludendo collegi , ac
manu avida contrectando decer-

Psi,

ctum ,atque in sex libros distributum ; quo-
rum quatuor prioribus veteris , duobus po-
stremis novi Testamenti expositio conti-
nebatur. Sed opus egregium non amplius
extat ; neque aliud eius , preterquam hu-
ius epistole testimonium ad nos usque per-
venit. Loca aliqua mendosa , prout a Balu-
zio edita sunt , reliquimus , omni alio codi- -
ce carentes , qui lucem afferret.

Pt , cursim ista precipua qua-
dam curiositate quibusdam com-
parationibus premittens ,verbis
simplicibus quast oris obstrus:
aditum resero , nist ut tam in-
comparabilis  excellentia wviri,
sancti scilicet Pape Gregorii,
in ipso locutionis exordio qui-
busdam parabolis anteferrem,
elusque magnitudinem Ssapien-
tie , quo perspicuo lumine san-
ctam illustravit Ecclesiam , ali-
quatenus mnon scientibus , sed
nescientibus propalarem. Opta-
veram siquidem tue nunc ades-
se presentie , ut Sicut Scriptum
est : Interroga patrem tuum , et
annunciabit tibi ; malores tuos,
et dicent tibi , ex tui oris pru-
dentia formulam sumerem , cum
in principio huius operis velut
cutusdam tele verborum textu-
ram preponerem , vel certe ex
tui cordis artificiosa manu,
quasi in cuiusdam magni. con-
structione edificii politos , at-

que quadratos humeris propriis

verborum lapillos defervem ; quo-
niam frater fratrem adiuvans
exaltabitur , sicut civitas miu-
nita. Ordo namque rationis ex-
poscit , ut subsequentia prece-
dentibus quodam wvinculo tena-
citatis mectantur , quatinus in
utrumgque rectitudinem sui pro-
lata equitas pandat , ac ducen-
te tramite veritatis ad destina-
tum finem letus accedat. Idcir-
¢o quod comparationibus paulo
ante pretulimus , verbis nunc
apertioribus propalemus. De
opusculis quippe eiusdem San-
ctissimi viri sese infert sermo
subsequens aliquantula narra-

‘tione officiosissimus , dignum-

que fore censui de sis operibus
eius pauca primum retexere, Vi-
dimus , vidimus Gregorium no-
strum Rome positum , non visi-
bus corporis ,sed obtutibus men-
tis. Vidimus enim non solum in
suis Notariis , sed etiam in fa-
miliaribus , qui ministerio cor-
porali eidem fidele exhibuerunt
Samulatus obsequium , eorum-
que relatione de virtutibus eius
plura cognoscens , brevissime
pauca retexam. Fuit denigue
gratid Christi omni morum pro-
bitate compositus , animo vul-
tuque serenus, corde benignus,
conscientia purus , moribus dis-
cretus , virginitate nitens, cha-
ritate refertus ; pietate preci-
puus, patientia insignis , mode-
stia. incomparabilis , abstinen-
tia singularis , hospitaliratris
sectator , peregrinorum susce-
ptor, eleemosynarum largitor,
ecclesiasticarum rerum — opti-
mus dispensator, amicis devin-
ctus , oppressorum sublevator,
tribulantium consolator, acris
tngenii , consilio providus , ser-
monibus nitidus 4 elogquentia fa-
cundus ,- prudentia dissertus,
sapientia  preditus , doctrina
multimodus , Scripturarum di-
vinarum multimodus interpre-
tator , abditorum mysteriorum
acerrimus investigator, fidei ca-
tholice magnificus defensor; con-
tra hereticos fortis assertor, su-
perbis auctoritate erectus , ar=
que humilibus prompta devotio-
ne subiectus. Quatuor namgue
virtutibus amme , prudentia
scilicet , temperantia , fortitu-
dine , atrque iustitia ita extitit
preornatus , ut non home , sed

M ij an-

angelus inter homines putare-
tur. Quis namgque nostri tem-
poris eloquentia famndus > pr-
dentia preditus , sapientia pro-

Sundus sanctum condignis effe-

rat laudibus Gregorz'um ? Nec
ipsi , ut censeo , Grece Roma-

neque facundie Philosophorum

precipui , Socrates scilicet - vel
Plato , Cicero atque Varro , si
nostris temporibus affuissent,
condigna verba promisissent.
Sed ne panegyricis uti censear
elogquiis , plurima de eiusdem
virtutibus audita comperta pre-
mittens , ad eius opuscula , que
sunt eloquia pulchritudinis , of-
Jicia lingue retorqueam. Igitur
cum Rome positus,eiusdem que
in Hispanis deerant wvolumina
sedulus vestigator perquirerem,
inventagque proprid manu tran-
scriberem , tantaque dulcedo ver-
borum animum meum inestima-
bili suavitate mulceret , Specia-
le quiddam in eadem sine cuius-
piam perspexi comparatione po-
tissimum. Denique dum histo-
riam beati lob sub triplici in-
dagatione , id est historica , ty-
pica , vel morvali studuit expla-
natione discutere , atque KEze-
chielis prophete primam vel ul-
timam partem non impari ex-
positione percurrere, tantorum-
que profunda mysteriorum re-
pulso ignorantie nubilo, serena
patefacrzom monstrare , pene
totius novi ac wveteris Testa-
menti patefecit arcana; actum-
que est, ut hac opportunitate
panis ille, qui de celo descendit,
eiusdem fidelissimi opportuna
satis dulcedine satiarer. Sed
quoniam in eadem prolixitate

voluminum , dum testimonium
uniuscuiusque requiritur , ex-

planatio pene totius operis ius

erat in ambiguo , non minima
perscmmn’o atque animi arden-
tis sepe frzgeéat intentio , ma-
lui semel maximum prqﬂrre la-
borem , quam semper suspectam
tolerare difficultarem. Percurri
igitur omnia eiusdem monimen-
ta librorum , et pene totius Scri-
prure sacre testimonia , que in
eius opusculis ad probationem
vel expositionem cuiusque re:
adhibita diversis in locis conti-
nebantur conscripta , adiuvante
Christo Iesw, qui ex ore infan-
tium atque lactentium perfi-
cit laudem , linguasque muto-
rum vinculo taciturnitatis ab-
solvit : suis coadunata ovdinibus
studiosus quisque , cum in eis-
dem voluminibus cuiuslibet sa-
cri testimonii explanationem re-
quirit , ne multiplici lectione fa-
tigatus non cito reperiat guod
voluerit , ad ista que decerpsi
recurvens , repente quod deside-
rabat , libere satisfactionis dis-
cretione reperiet. Lectorem quip-
pe huius operis censeo admonen-
dum , ut vigili intentione pre-
videat , quoniam pleraque te-
stimoniorum capitula in eisdem
voluminibus , ut supra memini-
mus , diversis in locis sita , ita
ut inventa Sunt exposita , a me
ordinatim collecta fore noscun-
tur. Alia igitur, que iam in su-
perioribus aut inferioribus par-
tibus exposuisse visus est , et
iterum atque iterum quamlibet
aliis wverbis , eodem tamen sen-
su diversis in locis recapitulata
expositiong retexuit , precedenti-

bus

bus testimoniis , ut ordo expo-
nendarum rerum ?opoxcit , ali-
qua inserenda , reliqua vero re-
linguenda curavi ; quatinus ex
precedentibus subsequentia pen-
derent , et subsequentia prece-
dentibus sese utilins coaptarent.
Nam st cuncta discreto ordine
in huius operis serie poneren-
tur, proculdubio magnitudo vo-
luminum brevitatis modum ex-
cederet , atque sui recapitula-
tione lectoris animum offendens,

facerent  mnikilominus repetita

Sfastidium. Cuius rei quantita-
tem in sexv codicibus , quatuor
sctlicet veteris instrumenti , duo-
bus etiam novi Testamenti, suis
connexis ordinibus pretermissis
scripturis , quas isdem wiro-
rum sanctissimus ex ovdine tra-
ctavit , adiutus orvationibus ve-
stris explere curavi. Prefatiun-
culas quogque eiusdem codicibus
consonantes decerpsi,quas etiam
in capita librorum preposui,
quatenus ipse sibi in suis ante-
ponatur eloguiis , qui largiente
gratia Christi copiosus mnobis
multiplicibus extitit officiis. I-
psos etiam codices laboriosa ni-
minm intentione collectos pru-
dentie wvestre malui committere
contuendos , in quibus st quce-
dam sagacissima vestigatio ve-

stra reperiet inordinate compo-
Sita , non tam negligentie cul-
Pam , quam necessitatis adscri-
bat : guia dum vehiculo parve
scabule quasi immensum pela-
gus solitarius nauta navigatru-
rus adgredior, cum maxvimis
difficult atibus latissimi equoris
huius spatia transmeavi , tan-
demque ad optatam littoris re-
quiem ,Christo gubernante , per-
veni. En prudentissime wviro-
rum , ut causarum ordines Si-
gillatim perstringerem , modum
brevitatis excessi, et ur ait qui-
dam  doctissimus , dum figuli
rota currente urceum facere ni-
titur, amphoram fecit manus.
Ast ego dum brevem pagellam
conscribere malut , libellum ma-
nus indocta composuit. Qbsecro
gitur te , virorum sanctissime,
et ommes quibus huius operis
lectio mon displicuerit , ut hos
libellos wvelut duo minuta in
gazophylacia  templi Domini
collocare dignemini , ac pro
meis  abluendis ~delictis pervi-
gili intentione eius misericor-
diam deprecare non dedigne-
mini , ut eternis ereptus in-
cendiis , sempiternis solar: me-
rear refrigeriis. Vale mi wve-
nerabilis ac sanctissime Do-
mine.

FINIS OPERUM SANCTI EUGENII III. ARCHIEPISCOPI TOLETANI.

VI-

ARCHIEPISCOPI TOLETANIL

MONITUM.

D e 8. Ildephonsi gestis satins duxvimus ea edere totidem
verbis que a §. Iuliano eius discipulo et successore , atque a
Cizila Archiepiscopo etiam Toletano posteriori wvo litteris tra-
dita sunt. Ne dum novam conderemus historiam , que stylo illis
antecederet , veterum monumentorum auctoritas minueretur apud
homines horum temporum , qui in rebus ad religionem spectan-

tibus plus equo critice arti , an suo potius ingenio dicamus?

indulgent : cum ea sint testimonia que propriis verbis exhibita
vel invitis fidem extorqueant. Damus etiam vitam a Cerratensi
Monacho seculo XIII. scriptam , non contemnende quidem au-
ctoritaris; quamuis in ea nos levia quedam ex Civila emendaveri-
mus , que proprer temporum iniuriam ex traditione non ommni-
no incorruptd Cerratensis hausisse videtur.

B. ILDEPHONSI ELOGIUM

Ex S. Iuliano in Appendice ad librum de Viris illustribus

AB IPSO ILDEPHONSO CONSCRIPTUM.

Ildephonsus memoria sui tempo- piosus , tantoque eloquentiz co-
ris clarus, et irriguis eloquentiz thurno celeber habitus, ut dispu-

fluminibus exornans secula ®ta-
tis nostre , novissimeé Toletanz
Sedis adscitus in cathedram , Pre-
sul post secundum Eugenium in
Sacerdotium consecratur, vir tan-
ta laude dignissimus, quanta vir-
tutum gratia numerosus. Fuit de-
nique timoris Dei instantia pradi-
tus, religione compunctus , com-
punctione profusus, incessu gra-
vis , honestate laudabilis, patien-
tia singularis , secreti tacitus, sa-
pientia summus, disserendi inge-
nio clarus , eloquendi facultate
prcipuus , lingue flumine co-

tationum eius profusa oratio dum
porrecté dirigitur , meritd non
homo , sed Deus per hominem
affatim eloqui crederetur. Hic
igitur sub rudimentis adhuc in-
fantizz degens , divino tactus spi-
ritu , vita delectatus est Mona-
chorum , contemptisque paren-
tum rerumque mundanarum affe-
ctibus , Agaliense Monasterium
petiit , cuius fugam rabido furo-
re insequens pater , uno tantim
macerie impeditus est obice,quo
et furentis est delusa quasitio, et
fugientis salvata devotio. Nem-

Pe

pe parentis furor dum percitus
in interiora pretenderet , latibu-
lum quo hic vir oculebatur re-
liquit. Sicque praterita incurata
pertransiit , et in anterioribus,
que preterierat inquisivit. Ar-
mata deinde manu Agaliensem
cellam impetens gladio , dum
qusitum non invenit , rediens
in propriam, ut perditum deplo-
ravit. Percognita igitur prafatus
vir absentia parentali, Agaliense
illico Monasterium adiit , Mona-
chumque se in eo multis feré an-
nis decenter exhibuit. Coenobium
quoque virginum in Deibiensi
villula construxit,ac propriis opi-
bus decoravit. Rector deinde ef-
fectus Agaliensis Coenobii Mona-
chorum mores exercuit, rem dis-
crevit , vitamque servavit. Prin-
cipali post hac violentia Tole-
tum reducitur , atque inibi post
Decessoris sui obitum Pontifex
subrogatur. .
Scripsit sané quamplurimos
libros luculentiori sermone po-
tissimos , quos idem in tot parti-
bus censuit dividendos , id est,
librum Prosopopeeiz imbecillita-
tis proprie , libellum de virginita-
te S. Mariz contra tres infideles,
opusculum de proprietate perso-
narum Patris , et Filii , et Spiri-
tus Sancti , opusculum annotatio-
num actionis diurnz , opusculum

(1) Iam superilis monuimus , ex. tot vi-
rorum sanctorum corporibus , qua in hac
Basilica consepulta fuere , unius Illdephon-

annotationum in sacris , librum
de cognitione baptismi unum , et
de progressu spiritualis deserti
alium. Quod totum prima par-
tis voluit volumini connecten-
dum. Partis quoque secunde li-
ber epistolarum est , in quo di-
versis scribens , @nigmaticis for-
mulis egit, personasque interdum
induxit. In quo etiam a quibusdam
luculentiora scriptorum responsa
promeruit. Partem sané tertiam
Missarum esse voluit , hymno-
rum , atque sermonum: ulterio-
ris denique partis liber est quar-
tus , versibus prosaque concre-
tus , in quo epitaphia, et quedam
sunt epigrammata annotata. Scri-
psit autem et alia multa , qua
variis rerum ac molestiarum oc-
cupationibus impeditus, aliqua
ceepta , aliqua semiplena reliquit.
Adscitus autem in Pontificatum
nono gloriosi Reccesvinthi Prin-
cipis anno, novem annis et duo-
bus feré¢ mensibus clarus habi-
tus fuit vite meritis , et retenta+
tione regiminis: expletoque octa=
vo decimo pradicti Principis an-
no , sequenti die , decimo Kalen-
das Februarii domicilio carnis
exuitur , atque in Hcclesia beata
Leocadi® (" tumulatur , ad pedes
sui conditus Decessoris, cum quo
creditur ®terno frui receptaculo
claritatis. :

si reliquias non ignorari , quz hodie dum
Zamorez coluntur , prater brachii par-
tem quam Toletana Ecclesia possidet.

IN-

INCIPIT VITA, VEL GESTA

S. ILDEPHONSI
TOLETANZE SEDIS METROPOLITANI EPISCOPI

A Cixilano eiusdem urbis Episcopo edita.

1. Bcce dapes mellifiui * illius
domini Ildephonsi , quas de pa-

" radiso Dei rapiens , et per totam

Hesperiam dispergens , inediam
nostram ingenti satiavit eloquio.
Non impar meritis sanctissimi
illius domini Isidori , de cuius
fonte adhuc clientulus purissimos
latices bibit : nam directus a san-
cto ac venerabili Papa Eugenio,
Toletanz Sedis Metropolitano
Episcopo ad supradictum Docto-
rem Spalensem Metropolitanum
Episcopum , cum sibi iam scio-
lus videbatur, adeo ab eo tentus,
et ® elimatus est , et ut ferunt
temporali ferro ¢ constrictus , ut
si quid scientiz deerat, plenius in-

structus ad poedagogum suum do--

mnum Eugenium remeans , non
post multos dies adhuc Diaconii
officium peragens , in Ecclesia
sanctorum Cosma et Damiani,
qua sita est in suburbio Tole-
tano, Abba praficeretur. Ubi sta-
tim in officio clarens , duas Mis-

VARIANTES

Nos sequuti sumus editionem Florezii
ab ipso collatam cum plurimis editioni-
bus , et codicibus MS. quos ita citabimus,
ut A. denotet editionem Aguirrianam:
. codicem A milianensem , medio szcu-
lo XI. conscriptum , atque ex Monasterio
S. Amiliani de la Cogulla ad Scurialense
translatum : S. Surianam editionem: T.To-
letanum codicem : Ta. Tamaii lectionem
apud Bolandianos.

s A, melliflue.

b Deest ez in A.

© A. tempore aliquo,
4 A, et Ta. Divorum,

sas in laudem ipsorum Domino-
rum ¢ suorum, quas in festivitate
sua psallerent , miro modulatio-
nis modo perfecit : quas Missas

infra ¢ annotatas invenietis. £
2. Deinde post multum tem-
pus decedente domno Eugenio
in Sede sua Episcopus praficitur:
cuius statim virtus enucleata cla-
rens ¢ in Sede Romulea " refulsit,
et veluti facula ardens , omnem
suam Spaniam perlustravit: cuius
doctrina usque hodie fulget Ec-
clesia® ut sol et lunai: cuius me-
moria in benedictione * odoris, et
in compositipne incensi habetur.
Qui ab ipsis cunabulis, et ab in-
eunte ®tate eunuchus permanens
magnum in se Domino habitacu-
lum preparavit : qui non manu-
brio materiali !, sed divino seca-
tus est gladio; nec ingenio fer-
ramentorum resecavit libidinem,
sed munere czlesti in se ™ pro-
meruit sanctitatem. Qui subito
dono superno afflatus™ his tantis
ta-

LECTIONES.

¢ Deest infra in A.

T A. notatas habemus.

& T, Ta. et Mabillonius c/uens : A. lucens.

b Romuleam vocat Sedem Toletanam , eo
quod esset in urbe regia Toleto ; quod iam
pridem a Nicolao Antonio observatum fuit.

I In A. deest Ecclesia.

i Ta. legunt: ut sole luna.

k Jta Ta. L. habet, cuius benedictione.
T. vero , cuius memorie benedictione.

VA, manubrio manuum. 'Ta. manubio , vel
manu. A. manubrio materiali manus.

m Deest in se in A, et Ta.

. afflatis,

talibusque praedecessoribus suis
@quiter ° clarens , quod illis clau-
sum fuerat , isti reseratum est.

3. Sic enim habitator suus
Spiritus sanctus egit , ut quod
iste celabat intus, ille patefaceret
foris , ut utrobique adparatus ? ad-
iutor fortissimus occurreret , ut
isti ordinaret quid inlaudes ¢ Vir-
ginum panderet , illi revelaret
quid * aliquid mirum in athletam
ostenderet , unde ® fidei eius meri-
tum coram hominibus declararet,
et laborantem in agone spirituali
de © donariis suis non evacuaret.
Sic enim egit , ut quod per tot
annos populis desiderantibus nec-
dum ostensum fuerat illis , isti ©
patefaceret primum, et Reliquias
sanctz ac Deo dicate Virginis
et Confessoris ¥ suz Leocadiz,
adveniente * inSede Regia, sua fe-
stivitate omnibus adstantibus pra-
sentasset, et ante sepulcrum eius

.genibus provolutus, tumulus ¥ in

quo sanctum * eius corpusculum
usque hodie humatum est , ex-
iliret ?, et operculum quod vix
triginta iuvenes movere possunt,
non humanis manibus , sed Ange-
licis elevatum , velum quod san-
ctz Virginis ® membra tegebat,

° A. equaliter.

® A. et utrobigue adoperatus. Hec tota
periodus non legitur in Ta.

9 A.quod in laudes. M. laudis.

r A.et T. illis revelaret quod.

s A. unum.

t Deest in A. de.

u T, iste.

v Deest in A. confessoris.

X A. adveniente Rege in Sede Regia sepul-
crum e,

¥ Mab. forte tumulo.

z A. sanctissimum,

a A. ut exiliret.

b A, Martyris.

¢ Ta, virens. A.consurrexit ,tamquam il-

vivens ° foris submitteret, et vel-
uti manibus hominum extensum
conspectui eius Virgo pulcher-
rima obsequens adventaret , cla-
mantibus Episcopis, Principibus,
Presbyteris ac Diaconibus , Cle-
ro , atque omni populo , DEo
GRATIAS IN CZELO, DEO GRATIAS
IN TERRA, nemine tacente. Ipsa ¢
vero manibus statim complexans
et adstringens talia fertur depro-
mere vota , vociferans cum omni
populo, et clamans : pEO GRA-
TIAS. VIVIT DOMINA MEA PER VI-
TAM ILDEPHONSI, €t ipsum rete-
xens ¢ Clerus vehementer psalle-
bat _A/leluia ¥, et Canticum quod
ipse dominus Ildephonsus nuper &
fecerat : Speciosa facta est, Al-
leluia: et odor tuns velut balsa-
mum non mistum *, et alia qua
in ipsa Missa qua subter est adno-
tata, in laude eius deprompserat.

4. Clamabat inter voces po-
puli velut mugiens, ut aliquod
incisorium deferrent , unde quod
manibus tenebat przcideret , et
nemo illi accurrebat !, quia po-
pulus vastis ictibus ! rictibusque
frendebat. Nam et sancta Virgo
quod voluntate submiserat , ut de-
sideria crescerent X, violenta ! re-

N tra-

lud ipsa vivens foras submitteret , et vel-
uti manibus bominum extensum elevaretur,
atque conspectui , &'c.

d ta legit A. et Cerrat. in Vita S. Ildeph.
similiter scribit ipsa. Alii MS. habent ipse,
sed prior lectio omni iure retinenda est.

¢ A. repetens.

f A3, Alleluiaticum.

8 A, graviter.

h Hec ultima verba: ef odor &c. deside-
rantur in A,

i M. occurrebat.

i 'T. vocibus.

k Et hzc verba: ut desideria crescerent,
desunt in A.

1 T, violenter.

trahebat. Sed Princeps quondam
Reccesvinthus, qui eius tempore
erat, gloria et ferocitate " terre-
na deposita (qui eum ob iniquita-
tes suas increpatas ™ superbo ocu-
lo intuebatur) cultrum modicum,
quem in theca tenebat cum la-
crymis offerebat , et collo sub-
misso , supplicibus manibus * a
throno suo extentis, ut eum illi
deferrent instantius ® deprecaba-
tur , postulans ut indignum non
iudicaret sua cum lacrymis offe-
rentem. Quem ille adprehendens,
quod manu leva iam modicum
tenebat, dextra pracidit, et cul-
trum ipsum und cum eisdem Re-
liquiis in thecis P argenteis conlo-
cavit; indignum iudicans , ut qui
sancta praciderat , polluta ultra
tangeret %: sed coram requirenti
munus , quantum valebat vicario
iure pracepit * impendi. His per-
actis, quia longum est ista omnia
enodari, cuncta qua usui * perti-
nebant sanctz Catholice Eccle-
siz, in Dei laudibus usquequaque
completa sunt.

5. His excursis * alia adhue
miracula Spiritus sanctus per
eum in ipso Dominico adventu
non post multos dies peregit. Sed
quia omnia longa sunt recenseri,

‘quz eius temporibus in Tole-

A, felicitate.

m Tta Ta. AB. ab eo ob iniquitates suas in-
crepabatur. T.qui cum ob iniquitates suas
increpato. A. increpitus.

" A, supplices manus. ... « « extendens.

° A.instanter.

P A. tectis.

9 . non tangeret. A.tangeret. Requiren-
tis manus &,

© A vicario precepit.

¢ Ita T. AR, visui.

t A. et Ta. excussis.

v Ita . A, et Ta. aggrediamur.

tana urbe domnus Urbanus et
domnus Evantius per eum facta
narrabant , vel ex multis pauca
progrediamur "; quia qui mecum
hoc audierunt, cum hzc legerint,
dolebunt pratermisisse me tam
multa et magna , qu& utique me-
cum sciunt.

6. Superveniente verd die ¥
sancte et semper virginis Ma-
rie ,ante tres * dies Letanias per-
egit, et Missam superscriptam,
qu in eius laude decantaretur,
perfecit, qua est septima. At ubi
ventum est in eius sanctam so-
lemnitatem , supradictus Rex mi-
nus de timore Dei solicitus, et
de suis iniquitatibus malé con-
scius , ad audienda solemnia re-
gali de more - paratus accessit.
Nam servus ¥ Dei Ildephonsus
maiori adhuc munere fretus, dum
diem Dominz su, cui Deo pra-
sule serviebat, ovans susciperet %,
et in laudem Genitricis Dei hoc
quod supra praenotavimus, sum-
mo cum cordis affectu harmonia
modulatione composita musica *
appareret , et Libellum virgini-
tatis more Synonymiz testimo-
niis veteris ac novi Testamenti
plenum compte ederet , et digna
facundia magnificentiam iam pre-
fate Dominz suz ® exornaret ©,

dum

v A. et T. die Assumptionis ,quod non ha-
bet A,

* A. et Ta. ante tres dies tribus diebus.

Y A. rebus.

¢ Ta., dum celebritatem Domine Su® i,
orans susciperet.

a M. Mystica. Ta. musice appeteret.
A. harmonica modulatione composita carmi-
na appararet.

b Ita in T. A&, habet digne facundie ad
magnificentiam ac faute &e¢. A. digna fa-
cundia ac magnificentia.

¢ 8. festum exornasset.

dum ante horas matutinas solito

more ad obsequia Dei ¢ peragen-
da consurgeret , ut ® vigilias suas
Domino consecraret ; Diaconus
vel Subdiaconus ,atque Clerus an-
te eum cum faculis f precedentes,
subitd ostia atrii aperientes, et
Ecclesiam intrantes , atque in
splendore czlesti oculos defigen-
tes &, lumen quod ferre non va-
luerunt cum tremore fugientes,
lampades ® quas manibustenebant
reliquerunt , et sua vestigia per
qu venerant adeuntes , prope
mortui reversi sunt ad sodales.
Solicit¢ omnis congregatio- re-
quirens quid Dei servus ageret %,
cum Angelicis choris viderunt 1:
quod tam subito expaverunt cu-
stodes , ut terga ab hostio Eccle:
siz dantes , reverterentur * ad
proprias sedes.

7. At ille sibi ben¢ conscius
ante altare sanctz Virginis pro-
cidens reperit in cathedra ebur-
nea ' ipsam Dominam sedentem,
ubi solitus erat Episcopus sedere”
et populum salutare : (quam ca-
thedram nullus Episcopus adire
tentavit , nisi postea domnus Sisi-
bertus, qui statim Sedem ipsam ™
perdens , exilio relegatus est) Et
elevatis oculis suis suspexit in

4 T. Deo.

e A, et vigilias.

£ A.vasculis.

& A. splendori celesti aciem defigentes.

b A. et Ta. effugientes , lampadas &,

i A. et Ta. quid de Dei servo ageretur.
3 Viderunt deest- in plerisque omnibus
codicibus , sed habet Aguir. et quidem
opportune.

k . expavebant . .... revertebantur.

1} Eburnea non legitur in A. et Ta.

1L A, et Ta. residere.

m M. ipsam lapsam , quod non habet Ta,

o Tta T. A canticulis. -

° A. conscius bene charissimis.

P A, rectissime,

circuitu eius , et vidit omnem
absidem Ecclesi® repletam Vir-
ginum turmis dé canticis * David
admodulata suavitate aliquid de-
cantantes. Aspiciensque in eam
(ut ipse sibi bené consciis: et
bene charissimis ° referebat ) sic
eum adloquuta est voce : Prope-
ra in occursum , serve Dei cha-
rissime ®, accipe munusculum
de manu mea , quod de thesau-
ro Kilii mei ¢t1bi adruli : sic enime
tibi opus est , ut benedictione
tegminis que tibi delata 9 est,
i meo tantum die * utaris:
et quia oculis fidei fixis in
meo  semper Servitio perman-
sistt *, et in laudem * meam
diffusa in labiis tuis gmtz'af'
tam dulciter in cordibus * fide-
lium depinxisti , et wvestimen-
tis glorie ¥ iam in hac vita or-
neris , et in futuro in prom-
pruariis meis cum alits servis

Silit mei leteris.*

8.  Et hac dicens ab oculis
eius'una cam Virginibus et luce
qua venerat , remeavit. Reman-
sit Dei servus in tantum solici-
tus? de adipiscenda gloria, quan-
tum perspicuus * de sibi donata
palma victorie.*

BEXPLICIT: ®

9 A.data. Ta. danda.

* A.in meo tantum servitio.

s A. et Ta. oculos fixos in meo semper ser-
Vitio tenens permansisti,

t A, et Ta. et laudem.

v Ita T. alii aliter.

v A,etTa. Ecclesice. .

x A, et Ta. letaberis. Mabil, lactaberis.

Y Tta A.T. securus. : J

2 T, preescius.

a §, de promissa sibi victorie palma.

b Hic finis vite in codice’ Amil. Tolet,
verd prosequitur: Prestante D. N. Iesu-
Christo , qui cum Patre et Spiritu Sancto
vivit , et cuncta regit per infinita gmper
secula seculorum. Amen. :

N ij ALIA

Per Rodericum Cerratensem ™ scripta.

Ildephonsus ex Hispania, civi-
tate Toletana nobilibus parenti-
bus oriundus , nobili Toletane
Sedis Presuli Eugenio traditur
nutriendus. Quem sanctus Eu-
genius bonis moribus , et littera-
rum rudimentis instruens diligen-
ter , capacitatem eius adtendens,
ad beatum Isidorum Archipre-
sulem Hispalensem  transmisit
eum, apud quem omnis eloquen-
tiz doctrina , artium disciplina,
Theologiz et speculatio ita vi-
gebat , ut omnes qui ad eum
confluebant, pro capacitate sin-
gulorum instruebat.

2. Ildephonsus igitur a B.Isi~
doro et propter genus , et pro-
pter Eugenium benigné susce-
ptus , et eius ‘subiectus dogmati-
bus, cum in liberalium artium
studio plurimum laborasset , in
lege Domini studiositis aciem in-
figebat. His atque aliis exercitiis.
honestis toto mentis affectu tene-
ris adhuc sub annis semper in-
tendens , adolescentulis qui se-
cum studebant , in exemplum hu-
manx vit® seipsum proponens,
non solum ab illicitis revocabat,
verum etiam bonis operibus in-
hzrendo ad bonum operandum
informabat. Nullus eo studiosius
lectioni instabat : frequentius eo
nullus orationi vacabat. Legendi

- tamen , atque orandi vices inter

(1) Fuit Rodericus hic Cerratensis Hi-
spanus Ordinis F. Predicatorum. Vixit
seculo XIII. scripsitque Sanctorale , seu
vitaséanctorum » quorum gesta partim
ex antiquis Ecclesiarum Breviariis , par-

se sic distinguebat , ut nec lectio
impediret orationem , nec oratio
lectionem ; sed ut attentius vel
legeret , vel oraret , illi vicisim
relevamen erat orationis lectio,
et lectionis oratio. Ubicumque
iret eum oratio comitabatur eun-
tem et redeuntem : in seculari
autem conversatione illa nihil in-
decens, nil inhonestum erat in eo;

sed ut servus Christi , et Sancto-

rum imitator , non solum sapien-
tia proficiebat, sed et augmento
virtutum mirabiliter crescebat.
3- Transacta autem puerili
ztate , cum illam cui carnis ob-
lectamenta alludunt veniret xta-
tem , motus illicitos volens re-
primere , corpus suum muro vir-
tutum , contrarias earum qualita-
tes contrariis vitiorum qualitati-
bus opponens , ita circumscripsit,
ut non solum vitiis non pateret
ingressus , verum etiam nisi per
tentationum infestationem inter-
diceretur accessus ; permitteba-
tur enim sicut et ceteri Sancti
tentari , non ad virtutum defe-
ctum , sed ad probationis profe-
ctum. Ex affectu autem pietatis
miseriz pauperum condescende-
bat: ex sigillo castitatis virgini-
tatis lilium non amittebat : et ce-
tera virtutum ornamenta Deo of
ferens, Deo placens se totum
Domino immolabat.

Re-

tim ex historicis collegit. Opus adhuc in-
editum , si aliquorum Sanctorum vitas ex-
cipias , quas R. P. Florez publici iuris fe-
cit in sua Hispania sacra , ex quo nos
hanc Ildephonsi transcribimus.

4. Relictis denique szcula-
ribus disciplinis ad beatum Eu-
genium reversus,ab eo @ in Dia-
conum est ordinatus. Ne autem
vita sua, quam immaculatam ser-
vaverat , delectatione tempora-
lium macularetur , in Ecclesia
sanctorum Cosma et Damiani,
quz in suburbio sita est Toleta-
no,que antiquitus Agaliense mo-
nasterium dicebatur , relictis pa-
rentibus , cum aliis qui habita-
bant ibi servire Deo devovit.
Cumque ad locum praedictum
pergeret , et patrem suum rapido
furore se persequentem a longe
conspiceret , ne a proposito frau-
daretur, in vetusta macerie se oc-
cultavit : pater vero latibulum
prateriens Agaliense - monaste-
rium comminando petiit, et eum
non inveniens rediit. Reversoigi-
tur patre Monasterium adiit , et
habitum suscepit.

5. Multis annis transactis,
cum nulli in Religione habere-
tur secundus , factus est Abbas.
Factus igitur Abbas res Ecclesie
ordinabat , omnibus necessaria
ministrabat. - Mores omnium cir-
cumspiciens , qualitates morum
attendens , singulis prout neces-
sarium erat se ipsum exhibebat,
mansuetis mansuetus , contra ve-
ro offensos offensos habebat af-
fectus. Nam |

Ensis offensis erar Abbas
Agaliensis.

6. In villa autem que tunc
Bisensis dicebatur , virginum' coe-
nobium adificavit , et propriis
facultatibus ditavit. Fama autem

(1) Lapsis est hic Cerratensis; constat
enim ex ipso S. Ildephonso a S. Heladio

eius per totam Hispanjam divul-
gata, cum nec sanctior , nec pro-
babilior , nec eloquentior , nec
illustrior, nec rectior, nec scien-
tia perfectior eo inveniri posset,
defuncto Eugenio a Clero et po-
pulo Toletum reducitur et omni-
bus eum laudantibus Pontifex sub-
rogatur. Factus ergo Pontifex
praedicationis mensam pro qua-
litate singulorum omnibus pre-
parabat. .
7. Quadam die dum sancta
Leocadiz festivitas - immineret,
dum omnes festivitati celebran-
da convenirent , dum sanctus Il
dephonsus ad sepulcrum - eius fle-
xis genibus oraret , wirgo illa
sacra coram omnibus ibi adstan-
tibus ‘illi se  presentavit. Cum
autem vir sanctus in eius pre-
sentiam occurreret , ipsa quasi
eum amplexans , huiusmodi pro--
tulit verba: Per vitam Ildephon-.
st wivit Domina mea. Atque
ideo’ eam hzc verba protulisse
arbitror , quia cum fides et veri-
tas virginitatis B. Marie errore
infidelium per totam fere Hispa- .
niam destructa et emortua esset,
librum de eius virginitate : scri-
psit, per quem fides ‘illa quasi
mortua revixit, et errorem pe-
nitus destruxit. Sed ut memoriam
revelationis posteris- relinqueret;,
partem vestimenti.quod membra
illius viventis texerat’, Recces+
vindi Principis qui festo intererat,
cultro precidit , quem cum eis-
dem reliquiis vasculis argenteis
condidit ; indignum iudicans , ut
qui preciderat sancta, scinderet
‘ ul-

ordinatum fuisse Diaconum', antea quam
S. Eugenius Sedem Toletanam ascenderit.

ulterius polluta. Quibus peractis
omnes festum virginis' solemni-
ter peregerunt. .

8. Dei Genitricem multum
diligebat , et omni reverentia
eam honorabat : in cuius laudem
volumen insigne eleganti stylo
de eius sanctissima virginitate
composuit , quod ita ipsi Virgi-
ni placuit , ut librum ipsum ma-
nu tenens ei apparuit , et pro tali
opere gratias retulit. Ille autem
cupiens eam altius honorare, con-
stituit ut celebraretur solemni-
tas eius , id est , festum Annun-
tiationis , singulis annis octavo
die ante festum Natalis Domini;
ut quia festum Annuntiationis
circa Passionem vel Resurrectio-
nem’ Domini frequenter evenit,
in predicto. die restitui possit.

Et quidem satis congrue , ut eo- -

dem tempore prius Annuntiatio
Domini, quam eius Nativitas ce-
lebretur : qua solemnitas per
multas Ecclesias Hispaniz cele-
bratur.

9. Imminente autem die fe-
stivitatis Genitricis Dei , tribus
diebus ante , Litanias cum ieiu-
nio' statuit celebrari , ut festum
devotius ageretur. Nocte igitur
media ipsius festi dum ad Ma-
tutinum consurgeret , et liber vir-
ginitatis , quem ipse mira facun-
dia composuerat , ad legendum
paratus esset , ut vigilias quas
Deo et beate Mariz voverat ex-

(1) Albam , ait doctissimus Mabillonius
tom. I. Annal. Benedict. lib. 15. n. 10. ab-
solute quandoque vocabant casullam illam,
quod ex panno albo confecta esset.

(2) Non Siargius sed Sisibertus dicebatur
Epi‘smpus » qui temerarium consilium sus-
cepit quidem non,sacram vestem induendi,
sedin illa cathedra sedendi,ex qua Virgo

leret ; -Ministri qui praibant
P P .

qui luminaria portabant, ostia
Ecclesiz aperientes , intra Eccle-
siam lumen czleste viderunt,
quod nullo modo ferre valentes
quasi mortui relictis luminaribus
cum tremore fugerunt. Ildephon-
sus vero imperterritus ingrediens,
cum ante altare solito more ge-
nua flecteret , et bené conscius
circumquaque conspiciens vidit
virginum Reginam sedentem in
sede ubi ipse solebat sedere, et
populo pradicare. Vidit et vir-
ginum turmas laudantes eam.
Cumgque Virgo et vir sanctus se
mutuo respicerent, ait ei Vir-
go sanctissima : ,, Quoniam men-
»» t€ pura , fideque firma in meis
s» laudibus permansisti, et lau-
s, dem meam in corda fidelium
»» dulci eloquio depinxisti , et
»» lumbos tuos virginitatis cingu-
»» lo pracinxisti , de vestimentis
»» perpetuz gloriz vestimentum
5 attuli tibi, quo vestiaris in die
»» €t solemnitate mea: in hac se-
»» de sedebis. Si quis autem post
»» t€ praesumpserit hoc vestimen-
,» tum induere , et in hac cathe-
,5 dra sedere , non carebit ultio-
»» e : hisque dictis disparuit , et
vestimentum quod nos Albam ®
vocamus , ei reliquit. Ipse autem
felicem ducens vitam , feliciter

migravit ad Dominum. .
10. Post quem Siargius @
Episcopus factus ait : Sicut ego
- Sum

Ildephonsum fuerat allocuta, ut narrat Ci-
xila, a quo Cerratensis est corrigendus.
Neque ibi sedens repente mortuus est, sed
paulo post ab Episcopali Sede depositus
a Patribus in Concilio Toletano XVI.
congregatis anno 693. Caput autem ac-
cusationis erar, quod in Regis vitam con-
iuraverat : quare communione privatus at-

que



